
 

ᑭᓲᕙ ᖃᕆᓴᐅᔭᓕᕆᔾᔪᑎᒃᑯᑦ−ᐊᐅᓚᑕᐅᔪᖅ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ 

ᐱᑦᑎᐊᙱᓐᓂᖅ? 

 
 

ᖃᕆᓴᐅᔭᓕᕆᔾᔪᑎᒃᑯᑦ−ᐊᐅᓚᑕᐅᔪᖅ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ ᐱᑦᑎᐊᙱᓐᓂᖅ ᖃᕆᓴᐅᔭᓕᕆᔾᔪᑎ 

ᐊᑐᖅᑕᐅᑦᑎᐊᙱᖦᖢᓂ ᐸᒡᕕᓴᐃᔨᒧᑦ ᐱᑦᑎᐊᙱᓴᒐᓱᒃᖢᓂ ᓲᕐᓗ ᐃᓚᒌᓂᑦ ᐱᑦᑎᐊᙱᓐᓂᖅ, ᐸᒡᕕᓵᕆᓂᖅ 

(ᖃᓄᖓᓴᕐᓂᖅ), ᖁᓄᔪᕐᓂᐊᕐᓂᖅ, ᑭᓇᐅᖑᐊᕐᓂᖅ, ᐊᒃᓵᖅᓯᓇᓱᖕᓂᖅ, ᐊᒻᒪ ᐊᖏᖅᓯᒪᙱᑦᑐᒥᒃ ᐊᔾᔨᓕᐅᕆᓂᖅ 

ᐊᔾᔨᙳᐊᓂᒡᓗ ᑕᑯᖅᑯᔾᔨᓂᖅ. ᐅᑯᓂᖓ ᐃᓚᖃᕈᓐᓇᖅᑐᖅ ᓲᕐᓗ ᑲᑉᐱᐊᓵᕆᓗᓂ ᐅᕝᕙᓘᓐᓃᑦ ᐸᕝᕕᓵᕆᓗᓂ 

ᐅᖃᓘᑎᕋᓛᒃᑯᑦ ᑎᑎᕋᕐᓗᓂ ᐅᕝᕙᓘᓐᓃᑦ ᐃᓄᖕᓄᑦ ᑐᓴᐅᒪᔾᔪᑎᒃᑯᑦ, ᓇᓃᒻᒪᖔᑦ ᖃᐅᔨᒪᔾᔪᑎᑦ ᐅᕝᕙᓘᓐᓃᑦ 

ᖃᐅᔨᓴᕈᑎᑦ ᖃᕆᓴᐅᔭᓂᒃ ᐊᑐᕐᓗᑎᒃ, ᖃᕆᓴᐅᔭᓕᕆᔾᔪᑎᒥᒃ 

ᐊᑐᕈᓐᓇᖅᑎᑦᑎᙱᓪᓗᓂ, ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᓄᓕᐊᕐᓂᒃᑯᑦ ᐱᓂᕐᓗᒃᓯᓗᓂ ᐊᒻᒪ ᐸᒡᕕᓴᐃᓗᓂ. 
 

   ᐱᓂᕐᓗᖃᑦᑕᖅᑐᑦ ᐊᑐᕐᓂᕐᓗᖃᑦᑕᖅᐸᓪᓕᐊᑐᐃᓐᓇᖅᐳᑦ ᐊᔾᔨᒌᙱᑦᑐᓂᒃ ᐅᖃᓘᑎᓂᒃ, ᖃᐅᔨᓴᕈᑎᓂᒃ, 

ᖃᕆᓴᐅᔭᓕᕆᔾᔪᑎᓂᑦ, ᖃᕆᑕᐅᔭᒃᑯᑦ ᐱᓕᕆᔾᔪᑎᓂᑦ (apps), ᐊᒻᒪ ᐃᓄᖕᓄᑦ ᑐᓴᐅᒪᔾᔪᑎᓂᑦ ᐱᓕᕆᔾᔪᑎᓂᑦ 

ᐸᒡᕕᓵᕆᓗᓂ, ᑲᑉᐱᐊᓵᕆᓗᓂ, ᓯᕘᕋᓵᕆᓗᓂ, ᐅᒃᐱᕆᔭᐅᔪᓐᓇᕐᓂᖓᓂ ᓱᕋᐃᓗᓂ, ᐃᓕᕋᓱᒃᑎᑦᑎᓗᓂ, 

ᖃᐅᔨᓴᖅᐸᒡᓗᓂᓗ ᐊᕐᓇᓂᑦ ᓂᕕᐊᖅᓵᓂᓪᓗ. 
 

   ᐸᒡᕕᓵᕆᔨ ᐅᓄᖅᑐᓂᒃ ᖃᕆᑕᐅᔭᓕᕆᔾᔪᑎᓂᒃ ᐊᑕᐅᑦᑎᒃᑯᑦ ᐊᑐᕋᔪᒃᐳᑦ ᐃᓄᐃᑦ ᐱᔪᓐᓇᕐᓂᖓᓂᒃ 

ᐊᑐᕐᓂᖅᓴᐅᒋᓪᓗᑎᒃ ᐊᐅᓚᑦᑎᔾᔪᑎᓂᒡᓗ ᓲᕐᓗ ᐱᓯᒪᐃᓐᓇᕋᓱᒡᓗᓂ ᓄᑕᖅᑲᓂᒃ ᐊᒻᒪ/ᐅᕝᕙᓘᓐᓃᑦ 

ᑮᓇᐅᔭᓂᒃ. 

ᖃᓄᖅ ᖃᕆᓴᐅᔭᓕᕆᔾᔪᑎᒃᑯᑦ−ᐊᐅᓚᑕᐅᔪᖅ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ ᐱᑦᑎᐊᙱᓐᓂᖅ 

ᑕᐅᑦᑐᖃᖅᐸ? 
 

ᐅᑯᐊ ᑎᑎᕋᖅᓯᒪᔪᑦ ᐊᑐᖅᑕᐅᒐᔪᓛᖑᔪᑦ ᖃᕆᓴᐅᔭᓕᕆᔾᔪᑎᒃᑯᑦ−ᐊᐅᓚᑕᐅᔪᑦ ᐊᕐᓇᐃᑦ/ᐊᖑᑎᑦ− 

ᒪᓕᒃᖢᒋᑦ ᐱᑦᑎᐊᙱᑦᑐᓂᑦ. ᑖᒃᑯᐊ ᐊᑕᖏᕐᓗᒋᑦ ᑎᑎᕋᖅᓯᒪᙱᑦᑐᑦ. ᑐᑭᓯᒋᐊᒃᑲᓂᕈᒪᒍᕕᑦ 

ᐊᔾᔨᒌᙱᑦᑐᓂᑦ ᖃᕆᓴᐅᔭᓕᕆᔾᔪᑎᒃᑯᑦ−ᐊᐅᓚᑕᐅᔪᓂᑦ ᐊᕐᓇᐃᑦ/ᐊᖑᑎᑦ ᒪᓕᒃᖢᒋᑦ ᐱᑦᑎᐊᙱᑦᑐᒥᒃ, 

ᓇᓗᓇᐃᖅᓯᒪᔪᑦ ᐃᑲᔫᑎᒃᓴᑦ ᐊᔪᕆᖅᓲᔾᔨᔪᓪᓗ ᖃᐅᔨᒋᐊᕐᓗᒋᑦ 

ᖃᕆᓴᐅᔭᓕᕆᔾᔪᑎᓂᑦ ᐊᑦᑕᕐᓇᖅᑕᐃᓕᒪᔾᔪᑎᑦ ᐊᒻᒪ ᑲᙳᓇᖅᑐᑦ ᐃᑲᔫᑎᒃᓴᖏᑦ. 
 

ᐸᒡᕕᓵᕆᓂᖅ: ᐊᑐᕐᓂᕐᓗᒡᓗᓂ ᖃᕆᓴᐅᔭᓕᕆᔾᔪᑎᒥᒃ ᖃᐅᔨᒋᐊᑲᑕᐃᓐᓇᕋᓱᒡᓗᓂ, ᑲᑉᐱᐊᓵᕆᓗᓂ 

ᐅᕝᕙᓘᓐᓃᑦ ᐃᓕᕋᓵᕆᓗᓂ ᐊᓯᒥᓂᒃ ᑕᐃᒪᐃᓕᐅᖁᔭᐅᙱᑎᓪᓗᒍ ᑲᑉᐱᐊᓱᒃᑎᑦᑎᓗᓂᓗ. 

 

ᑕᐃᒪᐃᓕᐅᖅᑕᐅᑐᐃᓐᓇᕆᐊᖃᖅᑐᑎᑦ ᐃᒪᐃᓕᐅᖅᑕᐅᒍᕕᑦ: 
 

• ᓇᒃᓯᐅᔾᔨᕕᐅᓗᑎᑦ ᐱᑦᑎᐊᙱᑦᑐᒥᒃ, ᑲᑉᐱᐊᓵᕆᔪᒥᒃ, ᐅᕝᕙᓘᓐᓃᑦ ᑎᓕᐅᕆᓪᓚᕆᒡᓗᓂ 

ᑎᑎᕋᑲᑕᒡᓗᓂ ᐊᒻᒪ/ᐅᕝᕙᓘᓐᓃᑦ ᐃᕐᙲᓐᓈᖅᑕᐅᒃᑯᑦ ᑎᑎᕋᑲᑕᒡᓗᓂ. 

• Facebook−ᑯᑦ, WhatsApp−ᑯᑦ, Snapchat−ᑯᑦ, ᐊᓯᐊᒍᓪᓘᓐᓃᑦ ᖃᕆᑕᐅᔭᒃᑯᑦ 

ᑐᓴᖅᑎᑦᑎᔾᔪᑎᒃᑯᑦ ᑎᑎᕋᑲᑕᐃᓐᓇᕋᓱᒡᓗᓂ. 

• ᖃᐅᔨᓴᖅᑕᐅᓗᓂ ᓇᓗᓇᐃᒃᑯᑕᓕᖅᑕᐅᕙᒡᓗᓂ ᐃᓄᖕᓄᑦ ᑐᓴᐅᒪᔾᔪᑎᒃᑯᑦ ᓲᕐᓗ Instagram−ᑯᑦ 

Facebook−ᑯᓪᓘᓐᓃᑦ. 

• ᓴᖅᑭᑎᑕᐅᔪᓂᒃ ᐱᑎᑕᐅᕙᒡᓗᓂ ᐱᑦᑎᐊᙱᑦᑐᒥᒃ ᐊᒻᒪ/ᐅᕝᕙᓘᓐᓃᑦ ᐅᖃᐅᓯᖃᐃᓐᓇᖅᑐᒥᒃ 

ᑭᐅᑲᑕᒃᑐᒥᓪᓗ ᐃᓄᖕᓄᑦ ᑐᓴᖅᑎᑦᑎᔾᔪᑎᒃᑯᑦ ᓴᖅᑭᑕᐅᔪᓂᑦ. 
 

ᐸᒡᕕᓵᕆᓗᓂ/ᐱᕋᔭᖕᓂᒃᑯᑦ ᐸᒡᕕᓴᐃᓂᖅ: ᖃᕆᓴᐅᔭᓕᕆᔾᔪᑎᓂᒃ ᐊᑐᑦᑎᐊᙱᓪᓗᓂ ᖃᐅᔨᒪᓗᓂ 

ᐊᒻᒪ/ᐅᕝᕙᓘᓐᓃᑦ ᐸᒡᕕᓴᐃᕕᒡᔪᐊᕐᓗᓂ ᐃᓄᖕᒥᒃ ᑲᑉᐱᐊᓱᒃᑎᑦᑎᓕᕐᓗᓂ ᐊᑦᑕᕐᓇᖅᑐᒦᑎᑦᑎᓕᕐᓗᓂᓘᓐᓃᑦ 

ᖃᐅᔨᒪᔭᒥᓂᒃ. 

 

ᑲᓇᑕᒥ, ᐅᑯᓂᖓ ᐃᓚᖃᖅᐳᑦ: 

 

• ᐃᓄᖕᒥᒃ ᒪᓕᑲᑕᐃᓐᓇᖃᑦᑕᕐᓗᓂ ᓇᒧᙵᐅᑎᓪᓗᒍ ᐅᕝᕙᓘᓐᓃᑦ ᑭᓇᒥᒃᑭᐊᖅ ᖃᐅᔨᒪᔭᐅᔪᒥᑦ 

ᒪᓕᒃᐸᒡᓗᓂ; 

• ᐅᖃᖃᑎᒌᓐᓇᖅᐸᒡᓗᓂᐅᒃ, ᐅᐸᒡᓗᓂᐅᒃ ᐅᐸᒃᓯᒪᙱᒃᑲᓗᐊᕐᓗᓂᐅᒡᓘᓐᓃᑦ, ᐸᒡᕕᓴᖃᑦᑕᖅᑕᒥᓂᒃ 

ᐊᒻᒪᓗ/ᐅᕝᕙᓘᓐᓃᑦ ᖃᐅᔨᒪᔭᖓᓂᒃ. 

• ᐸᒡᕕᓴᐃᓗᓂ, ᐅᓚᕕᓴᐃᓗᓂ, ᐅᕝᕙᓘᓐᓃᑦ ᐸᒡᕕᓴᖃᑦᑕᖅᑕᖓᑕ ᐃᒡᓗᖓᓂ ᑕᐅᑐᒃᐸᒡᓗᓂ 

ᐅᐸᒃᓯᒪᔭᖓᓂᓘᓐᓃᑦ, ᐅᕝᕙᓘᓐᓃᑦ ᑭᓇᑐᐃᓐᓇᕐᒧᑦ ᖃᐅᔨᒪᔭᒥᓂᒃ, ᐃᓂᖃᖅᑐᒥᒃ, ᐃᖅᑲᓇᐃᔭᕐᕕᖕᒥᓂ, 

ᐱᓕᕆᕝᕕᒋᕙᒃᑕᒥᓂᒃ, ᐅᕝᕙᓘᓐᓃᑦ; ᐃᓚᐅᔪᒥᒃ ᑲᑉᐱᐊᓵᕆᔪᖃᖅᑎᓪᓗᒍ ᐸᒡᕕᓴᒃᑕᐅᔪᒧᑦ 

ᑭᓇᑐᐃᓐᓇᒧᓪᓘᓐᓃᑦ ᖃᐅᔨᒪᔭᒥᓄᑦ.  

 

ᑕᐃᒪᐃᓕᐅᖅᑕᐅᑐᐃᓐᓇᕆᐊᖃᖅᑐᑎᑦ ᐸᒡᕕᓵᕆᔨ ᐃᒪᐃᓕᐅᖅᐸᑦ: 

• ᖃᕆᑕᐅᔭᒃᑯᑦ apps−ᒥ ᐊᑐᕐᓗᓂ ᓇᓃᓐᓂᖏᓐᓂᒃ ᓇᓂᓯᔾᔪᑎᒥᒃ, ᐅᕝᕙᓘᓐᓃᑦ ᐃᔨᕋᖅᑐᕐᓗᓂ 

ᖃᕆᓴᐅᔭᒃᑯᑦ ᓇᓃᓕᕐᒪᖔᖅᐱᑦ ᖃᐅᔨᓇᓱᒡᓗᓂ ᐊᒻᒪ/ᐅᕝᕙᓘᓐᓃᑦ ᓇᒧᖓᐅᓕᕌᖓᕕᑦ 

ᒪᓕᑲᑕᒃᐸᒡᓗᓂ. 

• ᖃᕆᓴᐅᔭᓕᕆᔾᔪᑎᒥᒃ ᐊᑐᕐᓗᓂ (ᓲᕐᓗ apps), ᐃᓄᖕᓄᑦ ᑐᓴᐅᒪᔾᔪᑎᑦ, ᐅᖃᓘᑎᕋᓛᑦ, ᐃᕐᖐᓐᓇᖅ 

ᑎᑎᖅᑲᐅᓯᐊᕈᑎᒥᒃ) ᐃᓕᖕᓂᑦ ᐅᖃᖃᑎᖃᐃᓐᓇᕋᓱᒡᓗᓂ ᐃᓕᖕᓄᓪᓚᑦᑖᖑᙱᑦᑐᕐᓘᓐᓃᑦ. 

• ᐃᑭᐊᖅᑭᕕᒃᑯᑦ ᐊᔾᔨᓕᐅᕈᑎᓂᒃ, ᑕᑯᒃᓴᐅᙱᑦᑐᓂᒃ ᐊᔾᔨᓕᐅᕈᑎᓂᒃ, ᐅᕝᕙᓘᓐᓃᑦ ᖃᕆᑕᐅᔭᒃᑯᑦ 

ᐱᓕᕆᔾᔪᑎᓂᒃ (apps) ᐊᑐᕐᓗᓂ ᐊᖏᕐᕋᕐᓂ, ᐃᖅᑲᓇᐃᔭᕐᕕᖕᓂ, ᐅᕝᕙᓘᓐᓃᑦ ᖃᐅᑕᒫᑦ 

ᐱᓕᕆᖃᑦᑕᖅᑕᑎᑦ ᐱᓕᕆᐊᕆᑎᓪᓗᒋᑦ ᖁᙱᐊᕈᒪᓗᓂ. 

 

ᕿᓇᐅᙳᐊᕐᓗᓂ: ᐃᔨᖅᓯᒪᓗᓂ ᖃᕆᑕᐅᔭᓕᕆᔾᔪᑎᑦ ᑐᓄᐊᓂ ᑭᓇᐅᙳᐊᕐᓗᓂ 

ᐋᓐᓂᖅᓯᕆᒃᑲᓐᓂᕋᓱᒡᓗᓂ ᐊᐅᓚᑦᑎᓇᓱᒡᓗᓂᓗ, ᓲᕐᓗ, ᐊᕐᓇᐅᑉ ᖃᐅᔨᒪᔭᐅᓂᖓᓂᒃ ᓱᕋᐃᓗᓂ 

ᐃᓅᖃᑎᖓᓂᒡᓘᓐᓃᑦ. 
 

ᑕᐃᒪᐃᓕᐅᖅᑕᐅᑐᐃᓐᓇᕆᐊᖃᖅᑐᑎᑦ ᐃᒪᐃᓕᐅᖅᑕᐅᒍᕕᑦ: 
 

• ᖃᐅᔨᒪᙱᑕᕐᓂᑦ ᑭᐅᔭᐅᑲᑕᒡᓗᑎᑦ ᐱᔾᔪᑎᖃᖅᑐᒥᒃ ᖃᐅᔨᒪᔭᐅᙱᑦᑐᒥᒃ ᒪᓂᓴᐅᑎᒥᒃ ᐃᓕᖕᓄᑦ 

ᐊᑦᑕᑕᕈᑕᐅᔪᒥᒃ ᒪᓂᓴᐅᑎᒥᒃ ᓴᖅᑭᑦᑎᓚᐅᖅᑐᒥᒃ. 

• ᓂᙵᐅᒪᔪᒥᒃ ᑭᐅᔭᐅᑲᑕᒡᓗᑎᑦ ᐱᖃᓐᓇᕆᔭᕐᓂᑦ ᐃᓚᖕᓂᓪᓗ ᐃᓕᖕᓂᙶᙱᑦᑐᒥᒃ 

ᑎᑎᖅᑲᐅᓯᐊᕐᓂᕋᖅᑐᒥᒃ, 

• ᐃᕐᖐᓐᓈᖅᑕᐅᒃᑯᑦ, ᑎᑎᕋᕐᕕᐅᓂᕋᖅᑐᒥᒃ, ᐅᖃᖃᑎᖃᕐᓂᕋᖅᑐᒥᒡᓘᓐᓃᑦ. 

• ᐃᖅᑲᓇᐃᔭᕐᕕᒋᔭᐃᑦ ᐱᑎᑕᐅᓗᓂ ᐱᔪᓐᓇᐅᑎᖃᙱᑦᑐᒥᒃ ᓄᖅᑲᕐᓂᕋᐃᔪᒥᒃ ᐃᕐᙲᓐᓈᖅᑕᐅᒃᑯᑦ 

ᐃᓕᓐᓂᙶᖅᓯᒪᖅᑰᔨᔪᒥᒃ. 

• ᑐᓴᖅᑎᑕᐅᓗᑎᑦ ᐸᕐᕕᓵᕆᔪᒥᑦ ᓴᒡᓗᓪᓗᓂ ᐱᖃᑎᒋᓕᓵᕐᓂᕋᕐᓗᓂᐅᒃ 

ᐱᖃᓐᓇᕆᓕᓵᕐᓂᕋᕐᓗᓂᐅᒡᓘᓐᓃᑦ "ᖃᕆᓴᐅᔭᒃᑯᑦ ᑭᓇᐅᙳᐊᕐᓗᓂ"/ ᐃᓕᖕᓂᒃ ᖃᓂᒃᓴᓕᕋᓱᒡᓗᓂ 

ᑲᑎᖃᑎᖃᕋᓱᒡᓗᓂᓘᓐᓃᑦ. 
 

ᑐᓴᖅᑎᑕᐅᓗᑎᑦ ᐊᑭᓕᒃᓴᖃᐅᑎᑎᑦ ᒪᑐᔭᐅᓂᖏᓐᓂᒃ ᐅᕝᕙᓘᓐᓃᑦ 

ᖃᕆᓴᐅᔭᕐᒧᑦ ᐃᓯᕈᓐᓇᐅᑏᑦ ᐊᓯᔾᔨᕐᓂᕋᖅᑕᐅᓗᓂ ᐅᕝᕙᓘᓐᓃᑦ ᐆᒻᒪᖅᑯᑎᕕᑦ ᐊᑭᓕᒃᓴᖃᐅᑎᖓ 

ᒪᑐᔭᐅᓂᕋᖅᑕᐅᓗᓂ 

ᐊᓯᔾᔩᓚᐅᙱᑦᑎᐊᖅᑎᓪᓗᑎᑦ ᐊᑭᓕᒃᓴᖃᐅᑎᖕᓂ. 
 

ᓇᐅᑦᑎᖅᓱᕐᓂᖅ/ᖃᐅᔨᓴᑦᑎᐊᕐᓂᖅ: ᖃᕆᓴᐅᔭᕐᒥᒃ ᐊᑐᑦᑎᐊᙱᓐᓂᐅᓪᓗᓂ ᖃᐅᔨᒋᐊᕋᓱᒃᖢᓂ, 

ᖃᐅᔨᒪᓕᕋᓱᒃᖢᓂ, ᒪᓕᒐᓱᒃᖢᓂᓘᓐᓃᑦ ᐊᓯᖓᑕ ᑐᓴᖅᑎᑦᑎᔾᔪᑎᖏᓐᓂᒃ ᐱᓕᕆᐊᖏᓐᓂᒡᓘᓐᓃᑦ. 

ᑕᐃᒪᐃᓕᐅᖅᑕᐅᔪᓐᓇᖅᓯᓇᔭᖅᐳᖅ ᐸᒡᕕᓵᕆᔨ ᖃᕆᓴᐅᔭᒃᑰᕈᓐᓇᐅᑎᓕᖕᒥᒃ ᐱᓯᒪᒍᓂ ᐊᑐᕈᓐᓇᕈᓂᓘᓐᓃᑦ. 
 

ᑕᐃᒪᐃᓕᐅᖅᑕᐅᑐᐃᓐᓇᕆᐊᖃᖅᑐᑎᑦ ᐸᒡᕕᓵᕆᔨ ᐃᒪᐃᓕᐅᖅᐸᑦ: 
 

• ᐅᖄᓚᐅᑎᕋᓛᕐᓄᑦ, ᐃᕐᖐᓐᓈᖅᑕᐅᒃᑰᕈᑎᖕᓄᑦ, ᐅᕝᕙᓘᓐᓃᑦ ᐃᓄᖕᓄᑦ ᑐᓴᐅᒪᔾᔪᑎᖕᓄᑦ 

ᐃᓯᖃᑦᑕᕐᓗᓂ ᐱᓕᕆᐊᕆᔭᕐᓂ ᓇᐅᑦᑎᖅᓱᕐᓗᓂ. 

• ᖃᕆᑕᐅᔭᒃᑯᑦ ᐱᓕᕆᔾᔪᑎᒥᒃ (apps), ᐃᔨᕋᖅᑐᖅᖢᓂ ᖃᕆᓴᐅᔭᓕᕆᔾᔪᑎᒥᒃ, ᓇᕿᑦᑕᖅᐸᓪᓕᐊᔭᕐᓂ 

ᑎᑎᕋᖅᐸᓪᓕᐊᓲᒥᒃ ᐊᑐᕐᓗᓂ ᓇᓃᒻᒪᖔᖅᐱᑦ ᖃᐅᔨᓇᓱᒡᓗᓂ. 

• ᑕᒻᒪᕇᒃᑯᑎᒥᒃ ᓇᓂᓯᔾᔪᑎᒥᒃ ᐃᓕᓯᓗᓂ ᓄᓇᓯᐅᑎᖕᓄᑦ ᐅᕝᕙᓘᓐᓃᑦ 

ᑕᒻᒪᕇᒃᑯᑎᖕᓄᑦ−ᓇᒃᓯᐅᔾᔨᔪᓐᓇᖅᑐᒥᒃ ᑕᓕᐊᕐᓂᒃ ᐊᓯᒃᑲᓐᓂᖏᓐᓂᒡᓗ. 

• ᐃᔨᖅᓯᒪᔪᓂᒃ ᐊᔾᔨᓕᐅᕈᑎᓂᒃ ᐊᑐᕐᓗᑎᒃ ᐃᓕᔭᐅᓯᒪᔪᓂᒃ ᐅᕝᕙᓘᓐᓃᑦ ᐋᖅᑭᒃᓱᖅᑕᐅᓯᒪᔪᒥᒃ. 

 

ᓇᓃᓐᓂᖓᓂᒃ ᖃᐅᔨᓇᓱᖕᓂᖅ: apps-ᓂᒃ ᐅᕝᕙᓘᓐᓃᑦ ᐱᓕᕆᔾᔪᑎᓂᒃ ᐊᑐᕐᓗᓂ ᐃᓅᑉ ᓇᓃᓐᓂᖓᓂ 

ᖃᐅᔨᓇᓱᒡᓗᓂ, ᓲᕐᓗ ᐃᔨᕋᖅᑐᕐᓗᓂ ᖃᕆᓴᐅᔭᓕᕆᔾᔪᑎᒥᒃ. ᐸᒡᕕᓵᕆᔨ ᖃᐅᔨᒪᐃᓐᓇᐅᔭᖅᑰᔨᓂᐊᖅᑐᖅ 

ᖃᖓᓕᒫᑦᑎᐊᖅ. 
 

ᑕᐃᒪᐃᓕᐅᖅᑕᐅᑐᐃᓐᓇᕆᐊᖃᖅᐳᑎᑦ ᐸᒡᕕᓵᕆᔨ ᐃᒪᐃᓕᐅᖅᐸᑦ: 
 

• ᐊᑐᕐᓗᓂ ᖃᕆᑕᐅᔭᒃᑯᑦ ᐱᓕᕆᔾᔪᑎᒥᒃ (apps), ᓇᓃᓐᓂᕐᓂ ᓇᓂᓯᔾᔪᑎᒥᒃ, ᐅᕝᕙᓘᓐᓃᑦ 

ᐃᔨᕋᖅᑐᕐᓗᓂ ᖃᕆᓴᐅᔭᓕᕆᔾᔪᑎᒥᒃ ᓇᓃᒻᒪᖔᖅᐱᑦ ᖃᐅᔨᒪᓇᓱᒡᓗᓂ ᒪᓕᒃᐸᓪᓕᐊᓗᓂᓗ 

ᓇᒧᙵᐅᕙᓪᓕᐊᑎᓪᓗᑎᑦ. 

• ᖃᕆᓴᐅᔭᓕᕆᔪᓐᓇᐅᑎᕕᑦ ᑐᖅᑯᖅᓯᒪᕝᕕᐊᓂ ᐊᑐᕈᓐᓇᕐᓗᓂ ᐅᖃᓘᑎᕋᓛᕕᓪᓗ ᓇᓃᓐᓂᖓᓂ 

ᐱᔨᑦᑎᕋᐅᑎᖓ ᐃᑯᒪᓗᓂ. 

• ᐅᖄᓚᐅᑎᕋᓛ apps-ᖃᕐᓗᓂ ᓲᕐᓗ "ᐱᖃᓐᓇᕆᔭᒃᑲ ᓇᓂᔾᔪᑎᖓ" ᐃᑯᒪᓗᓂ ᐃᓚᒋᔭᐅᓗᓂᓗ. 

• ᓇᓃᓐᓂᕐᓂ ᓇᓂᓯᔾᔪᑎᒥᒃ ᖃᕆᓴᐅᔭᓕᕆᔾᔪᑎᒥᒃ ᐱᑎᑦᑎᓗᓂ ᕿᑐᕐᙵᕐᓄᑦ ᖃᕆᓴᐅᔭᒨᖅᑐᒥᑦ 

ᑕᓕᐊᕐᒥᒃ, AirTag−ᒥᑦ ᐅᕝᕙᓘᓐᓃᑦ Tile−ᒥᑦ, ᐅᖃᓘᑎᒃᑯᓪᓘᓐᓃᑦ app-ᒥᒃ ᐊᑐᕐᓗᓂ. 

• ᑕᒻᒪᕇᒃᑯᑎᖕᓂ ᓄᓇᓯᐅᑎᖕᓃᑦᑐᒥᒃ ᐊᑐᕈᓐᓇᕐᓗᓂ. 

• ᐊᑐᕐᓂᕐᓗᒡᓗᓂ ᖃᑕᙳᑎᖏᑕ ᐱᖃᓐᓇᕆᔭᖏᑕᓗ ᓇᓃᓐᓂᖓᓂ ᖃᐅᔨᒋᐊᕈᓐᓇᖅᑐᒥᒃ 

ᓇᓂᔭᐅᔪᓐᓇᖅᑐᑦ ᖃᕆᑕᐅᔭᓕᕆᔾᔪᑎᒃᑯᑦ ᐱᔪᓐᓇᖅᓯᑎᑕᐅᔪᓂᒃ. 

 

ᓯᕘᕋᓵᕆᓂᖅ: ᐅᖃᐅᓯᒃᑯᑦ ᑲᑉᐱᐊᓵᕆᓗᓂ ᐋᓐᓂᖅᓯᓂᐊᕐᓂᕋᕐᓗᓂ, ᑎᓕᐅᕆᓗᓂ, ᑲᙳᓵᕆᓗᓂᓘᓐᓃᑦ 

ᑭᓇᒥᑭᐊᖅ ᖃᕆᑕᐅᔭᓕᕆᔾᔪᑎᒥᒃ ᐊᑐᕐᓗᓂ. 
 

ᑕᐃᒪᐃᓕᐅᖅᑕᐅᑐᐃᓐᓇᕆᐊᖃᖅᑐᑎᑦ ᐃᒪᐃᓕᐅᖅᑕᐅᒍᕕᑦ: 
 

• ᑲᑉᐱᐊᓵᖅᑕᐅᓗᑎᑦ ᐸᒡᕕᓵᕆᔨ ᓴᖅᑭᑦᑎᓂᐊᕐᓂᕋᐃᓗᓂ ᑭᓇᐅᓂᕐᓂ ᓇᓗᓇᐃᖅᓯᔾᔪᑎᓂᒃ, 

ᐊᔾᔨᙳᐊᓂᑦ, 

ᑕᕐᕆᔮᒃᓴᓂᑦ, ᐊᓯᖏᓐᓂᒡᓘᓐᓃᑦ ᑎᑎᕋᖅᓯᒪᔪᓂᑦ ᑭᓯᐊᓂ ᐊᑐᖁᔭᖏᓐᓂᒃ ᒪᓕᒃᑯᕕᑦ. 

• ᑮᒍᔾᔭᐅᓯᒪᓗᑎᑦ ᐃᓄᐃᑦ ᑐᓴᐅᒪᔾᔪᑎᖓᓂ, ᐃᕐᖐᓐᓈᖅᑕᐅᒃᑰᕈᑎᖕᓂᑦ, ᐊᓯᖏᓐᓂᒡᓗ ᖃᕆᑕᐅᔭᒃᑯᑦ 

ᑐᖅᑯᖅᓯᒪᕝᕕᖕᓂ ᑮᓇᐅᔭᒃᑯᕖᑦ ᐱᖃᓯᐅᑎᓗᒍ. 

• ᑲᑉᐱᐊᓵᖅᑕᐅᑲᑕᒡᓗᑎᑦ ᑎᑎᕋᖅᓯᒪᔪᒃᑯᑦ, ᐃᕐᖐᓐᓈᖅᑕᐅᒃᑯᑦ, ᐊᒻᒪ ᐃᓄᖕᓄᑦ ᑐᓴᐅᒪᔾᔪᑎᒃᑯᑦ. 

 

ᐊᖏᖅᓯᒪᙱᑎᓪᓗᑎᑦ ᐊᔾᔨᙳᐊᓂᒃ ᑐᓂᐅᖅᑲᐃᓗᓂ: ᑐᓂᐅᖅᑲᐃᓂᖅ, ᑕᑯᔭᐅᑎᑦᑎᑲᑕᖕᓂᖅ, 

ᐊᒻᒪ ᓴᖅᑭᔮᖅᑎᑦᑎᓂᖅ 

ᓇᖕᒥᓂᕆᔭᐅᔪᑦ/ᐊᐃᑉᐸᕇᑦ ᐊᔾᔨᙳᐊᖏᓐᓂᒃ ᑕᕐᕆᔮᒃᓴᓂᓪᓗ ᐃᓄᖕᒥᑦ ᐊᖏᖅᓯᒪᙱᑎᓪᓗᒍ. 

ᑕᐃᒪᐃᓕᐅᖅᑕᐅᑐᐃᓐᓇᕆᐊᖃᖅᑐᑎᑦ ᐃᒪᐃᒃᑯᕕᑦ: 
 

• ᐊᐃᑉᐸᕇᑦ ᐊᒻᒪ ᓇᖕᒥᓂᕆᔭᐅᔪᑦ ᐊᔾᔨᙳᐊᑦ ᑕᕐᕆᔮᒃᓴᓪᓘᓐᓃᑦ ᖃᕋᓴᐅᔭᒃᑯᑦ ᓴᖅᑭᑎᑕᐅᓗᑎᒃ 

ᐊᖏᖅᓯᒪᙱᑎᓪᓗᑎᑦ ᑲᙳᓵᖅᑕᐅᓇᓱᒡᓗᑎᑦ, ᐸᒡᕕᓵᖅᑕᐅᓗᑎᑦ, ᐱᐅᔪᓐᓃᖅᑎᑕᐅᓇᓱᒡᓗᑎᑦ, 

ᐊᒻᒪ/ᐅᕝᕙᓘᓐᓃᑦ 

ᐋᓐᓂᖅᑕᐅᓇᓱᒡᓗᑎᑦ. 

• ᓇᖕᒥᓂᕆᔭᐅᔪᑦ/ᐊᐃᑉᐸᕇᒃ ᐊᔾᔨᙳᐊᑦ ᑕᕐᕆᔮᒃᓴᓪᓘᓐᓃᑦ ᐱᖃᓐᓇᕆᔭᕐᓄᑦ, 

ᖃᑕᙳᑎᖕᓄᑦ, ᐃᖅᑲᓇᐃᔭᖃᑎᖕᓄᑦ, ᐊᒻᒪ/ᐅᕝᕙᓘᓐᓃᑦ ᖃᐅᔨᒪᙱᑕᕐᓄᑦ ᓇᒃᓯᐅᔾᔭᐅᓗᑎᒃ 

ᐊᖏᖅᓯᒪᙱᖦᖢᑎᑦ. 
 

ᐊᖏᖅᑕᐅᓂᖅ ᑐᑭᖃᖅᐳᖅ ᑲᔪᓯᑎᑦᑎᓗᓂ ᑐᓂᓯᔪᓐᓇᕐᓂᕐᒥᒃ ᐊᒻᒪ ᐱᔪᓐᓇᖅᑎᑦᑎᓂᕐᒥᒃ. 
 

ᖃᕆᓴᐅᔭᒃᑯᑦ ᓴᖅᑭᑎᑦᑎᓂᖅ ᐊᖏᖅᑕᐅᓯᒪᙱᓪᓗᓂ: ᓇᖕᒥᓂᕆᔭᐅᔪᒥᒃ ᓴᖅᑭᑎᑦᑎᓗᓂ 

ᓇᓗᓇᐃᖅᓯᓗᓂᓘᓐᓃᑦ ᐃᓄᖕᒥᒃ ᓇᓗᓇᐃᖅᓯᔾᔪᑎᒥᒃ ᐊᖏᖅᑕᐅᓯᒪᙱᓪᓗᓂ. 

 

ᑕᐃᒪᐃᓕᐅᖅᑕᐅᑐᐃᓐᓇᕆᐊᖃᖅᑐᑎᑦ ᐃᒪᐃᒃᑯᕕᑦ: 

 

ᓇᓗᓇᐃᖅᓯᔾᔪᑎᑎᑦ (ᓲᕐᓗ ᐊᑏᑦ, ᑐᕌᕈᑏᑦ, ᐅᖄᓚᐅᑎᕕᑦ ᓈᓴᐅᑖ, ᐃᕐᖐᓐᓈᖅᑕᐅᒃᑯᑦ ᑐᕌᕈᑏᑦ, ᑲᓇᑕᐅᑉ 

ᓯᓚᑖᓄᐊᕈᓐᓇᐅᑎ/ᓴᓇᔪᓐᓇᐅᑎᕕᑦ ᓈᓴᐅᑖ) ᓴᖅᑭᑕᐅᓗᑎᒃ ᐃᓄᐃᑦ ᑐᓴᐅᒪᔾᔪᑎᖓᒍᑦ ᐅᕝᕙᓘᓐᓃᑦ 

ᐃᑭᐊᖅᑭᕕᒃᑯᑦ ᐊᖏᓚᐅᙱᑎᓪᓗᑎᑦ. 
 
 

ᖃᕆᓴᐅᔭᓕᕆᔾᔪᑎᑦ−ᐊᐅᓚᑕᐅᔪᖅ ᐊᕐᓇᐃᑦ/ᐊᖑᑎᑦ ᒪᓕᒡᓗᒋᑦ ᐱᑦᑎᐊᙱᓐᓂᖅ ᐃᓚᒋᔭᐅᕗᖅ 

ᐋᓐᓂᖅᓯᕆᔾᔪᑕᐅᖏᓐᓇᖅᑐᒧᑦ ᑕᒪᐃᓐᓂᒃ ᖃᕆᑕᐅᔭᒃᑯᑦ ᐅᐸᒍᑎᓯᒪᓗᑎᒡᓗ.ᖃᕆᓴᐅᔭᒃᑯᑦ−ᐊᐅᓚᑕᐅᔪᒥᒃ 

ᖃᓄᖓᓴᖅᑕᐅᖃᑦᑕᕈᕕᑦ ᖃᐅᔨᒪᔭᐃᓪᓘᓐᓃᑦ ᖃᓄᖓᓴᖅᑕᐅᖃᑦᑕᖅᐸᑦ, ᐃᓄᑑᙱᑦᑐᑎᑦ. ᐊᑐᕈᓐᓇᖅᑐᑎᑦ 

sheltersafe.ca−ᒥᒃ ᕿᓂᕐᓗᑎᑦ ᓴᐳᔾᔭᐅᔾᔪᑎᒥᒃ/ᐃᓂᒋᔭᐅᓚᐅᑲᒐᔭᖅᑐᒥᒃ ᖃᓂᒋᔭᕐᓂᒃ ᖃᓄᖅᑑᕈᑎᒃᓴᓂᒃ 

ᐅᖃᖃᑎᒋᔪᓐᓇᖅᑕᕐᓂᑦ ᐋᖅᑭᒃᓯᓗᑎᓪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐅᑎᒥᒃ. 

ᓴᐳᔾᔭᐅᓯᒪᐃᓐᓇᕆᐊᖃᙱᑦᑐᑎᑦ ᐊᑭᖃᙱᑦᑐᒥᑦ ᐊᑐᕐᓂᐊᕐᓗᑎᑦ, ᑲᙳᓇᖅᑐᒥᓪᓗ 

ᐱᔨᑦᑎᕋᖅᑕᐅᓂᐊᕐᓗᑎᑦ ᐃᑲᔪᖅᑕᐅᓂᐊᕐᓗᑎᓪᓗ. 

